
rrepete
MALTA

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tas-27 ta' Novembru, 2006

Citazzjoni Numru. 282/2000/1

Paul u Anna konjugi Portelli.
_VS_

Emanuel Scerri u b’digriet ta’ 1-14 ta’ Ottubru, 2002
interveniet fil-kawza Middle Sea Insurance plc in statu
et terminis.

[I-Qorti;

Rat [|-att tac-Citazzjoni pprezentata fil-15 ta’ Frar, 2000 li
permezz taghha I-atturi ppremettew:

llli fI-20 ta’ April, 1998 ghal xi s-1.30p.m., waqt li I-attur
Paul Portelli kien ged isur car Hyundai Lantra Nru. DVM
001 go Notabile Road, Attard, fid-direzzjoni tal-Belt,
b’martu I-attrici Anna Portelli bhala front seat passenger,
kien involut fin¢ident

awtomobilistiku mal-car Mercedes Nru. LAl 471 misjuga
mill-konvenut li harget minn De Paule Avenue, trig laterali
senjalata bi stop sign (Dok A);

lIli bhala konsegwenza ta’ I-in¢ident, I-atturi garrbu
damnum emergens u lucrum cessans dan tal-ahhar
peress illi t-tenjn li huma sofrew griehi gravi fil-persuna
taghhom tant li ged ibatu minn debilitajiet ta’ natura
permanenti (Dok. B sa Dok. J);

lIli ghall-incident u konsegwenzjali danni kien jahti
unikament il-konvenut minhabba imprudenza, imperizja,
negligenza u inosservanza tar-regolamenti;

llli I-konvenut — interpellat biex jaghmel tajjeb ghad-danni
subiti mill-atturi — baga’ inadempjenti;

Ghalhekk jitlob lil  din [|-Onorabbli Qorti ghaliex
m’ghandhiex;
1. tiddikjarah unikament responsabbli ghall-

in¢ident awtomobilistiku fuqg riferit u ghad-danni kollha li
bhala konsegwenza tal-istess garrbu I-atturi;

2. tillikwida dawn id-danni tal-atturi occorrendo
bl-opra ta’ periti nominandi;

3. tikkundannah ihallas lill-atturi dak [-ammont i
jigi dikjarat bhala dovut in linea ta’ danni.

Bl-ispejjez — komprizi dawk tal-ittra interpellatorja tal-10 ta’
Settembru, 1999 - kif ukoll I-ispejjez tal-ittra uffi¢jali
prezentata kontestwalment ma’ dan I-att ghan-notifika tal-
kumpanija ta’ assikurazzjoni tal-vettura tal-konvenut bl-
odjerni proceduri a tenur tal-Kap. 104 tal-Ligijiet ta’ Malta
— u bl-imghax skond il-ligi, kontra I-konvenut li huwa ngunt
ghas-subizzjoni.

Rat id-dikjarazzjoni ta’ l-atturi mahlufa u I-lista tax-xhieda.

Rat illi I-konvenut debitament notifikat naqgas li jipprezenta
nota ta’ I-e¢¢ezzjonijiet.

Rat id-digriet ta’ I-14 ta’ Marzu, 2002 illi permezz tieghu s-
soCjeta’ assikuratrici tal-konvenut Jiet awtorizzata
tintervjeni fil-kawza.

Rat in-nota ta’ I|-ectezzjonijiet tas-socjeta’ intervenuta
Middle Sea Insurance plc ipprezentata fil-31 ta’ Ottubru,
2002 li permezz taghha eccepiet;

1. l1li t-talbiet attrici huma nfondati fil-fatt u fid-dritt
u ghandhom jigu mi¢huda bl-ispejjez peress li I-kollizjoni
in kwistjoni ma gratx minhabba negligenza, imperizja,
traskuragni u naqqas ta’ tharis tar-regolamenti tat-traffiku
da parte tal-konvenut assigurat Emanuel Scerri, kif allegat
fic-Citazzjoni, izda gara tort unikament tal-attur.

2. Salvi ec¢¢tezzjonijiet ohra.

Rat id-dikjarazzjoni tas-socjeta’ interventuta mahlufa minn
Gabriella England, 1.D. nru. 20676(M) u I-lista tax-xhieda.

Rat ir-rapport ta’ I-esperti medici.
Rat il-verbali tas-seduti u d-dokumenti kollha esebiti.
Rat in-noti ta’ sottomissjonijiet.

Rat il-verbal tas-seduta tal-5 ta’ Lulju, 2006 li permezz
taghha I-kawza thalliet ghas-sentenza.

Ikkunsidrat;

[lli I-atturi ged jitolbu d-danni komprizi danni fuq il-persuna
taghhom i graw in konsegwenza tal-habta li grat fl-20 ta’
April, 1998 bejn il-vettura DVM-001 misjuga mill-attur u dik
LAI-471 misjuga mill-konvenut. Dan ta’ |-ahhar, permezz
tas-socjeta’

assikuratri¢i tieghu, qed jikkontesta r-responsabilita u
allura li ghandu jhallas dawn id-danni.

Responsabilita’

Dwar ir-responsabilita’ din il-kawza ftit tipprezenta
problemi u dan ghaliex il-konvenut injora sinjal biex jiegaf
(Stop Sign) li kien hemm fit-tarf tat-trig illi minnha kien ged
jisporgi. Dan is-sinjal huwa indikat fl-iskizz. ll-konvenut gal
li waqgaf meta gie biex johrog izda ma rax lill-vettura ta’ |-
attur illi skond hu sabha fuqu izda dan ifisser biss li ma
gaghadx attent bizzejjed biex ikun ¢ert li I-manuvra tieghu
ma Kinitx se tkun ta’ periklu ghall-passanti fit-triq principali.

Kif galet il-Qorti ta’ I-Appell fil-kawza John Refalo homne
vs Vincent Busuttil (deciza fit-22 ta’ Gunju, 1979); “At a
stop sign you must stop. You must not then drive on and
enter a major road until you can do so without causing
danger.” (Mill-manwal ‘Driving’ - pagna 94.) II-Qorti ¢citat
ukoll il-manwal ‘Law on Collisions’ (Isaacs and Laveson)
fpagna 24 li jghid; “Even though the driver on the
thorough road has not got an absolute right of way, yet he
is entitled to assume that other drivers will comply with the
ordinary rules of the road.”

Fil-kaz in ezami, anke kieku ma kienx hemm dan is-sinjal
kien jinkombi fuq il-konvenut illi jara li ma jkunx ta’ periklu
meta johrog ghal got-trig manifestament principali.

Ghalhekk il-konvenut ma jista’ b’ebda mod jiskolpa ruhu
mill-in¢ident li tieghu huwa unikament responsabbli.

Danni

Fil-verita’ |-iktar kwistjoni dibattuta f'din il-kawza hija dwar
id-danni pagabbli lill-atturi. [I-Qorti gabel xejn trid tiddikjara
illi hija tissimpatizza hafna ma’ I-atturi, spec¢jalment I-attrici
illi sofriet danni konsiderevoli fug persuntha b’rizultat ta’ I-
in¢ident. Ma hemmx dubbju li I-in¢ident biddel hajjet I-
atturi

ghall-aghar u ghalhekk il-Qorti trid tipprova taghmel
gustizzja biex jigu kompensati kif jixraq ghal dak li gara
¢certament mhux b’tort taghhom.

Fl-istess hin pero’ |I-Qorti thossha marbuta mal-parametri
tal-ligi u I-hurisprudenza taghna meta tigi biex takkorda d-
danni. L-ebda Qorti ma tista’ tikkumpensa bizzejjed per
ezempju familjari ta’ vittma ta’ in¢ident fatali u I-hlas li jigi
akkordat ikun biss tentattiv ta’ kumpens ghal sitwazzjoni li
ghaliha kumpens reali ma jkunx hemm. Dan l-in¢ident
ghalkemm fortunatament mhux fatali, gab mieghu
konsegwenzi koroh hafna fuq I-atturi u |-Qorti konvinta li
ma humiex ged jesageraw dwar dawn il-konsegwenzi. Fl-
istess hin pero’ il-Qorti konsapevoli li trid tiddeciedi I-
ammont ta’ danni pagabbli skond id-diversi parametri
stabbiliti I-iktar fil-Qurisprudenza u huwa forsi |-waqt li |-
legislatur ihaffef xi ftit dan I-oneru fuq il-Qorti billi jaghti xi
indikazzjonijiet dwar sitwazzjonijiet simili.

Provi

[I-Qorti se tibda biex telenka I-provi li tressqu fir-rigward
tad-danni. L-atturi esebew mac-citazzjoni certifikat rilaxxat
minn Dr. Norbert Vella (newrologu) illi ¢¢ertifika disabilta’
ta’ hmistax fil-mija (15%) lill-attur u ta’ Dr. Raymond Gatt
(ortopediku) illi stabilixxa l-istess disabilita’. Fir-rigward ta’
|-attrici dawn kienu ta’ erbghin fil-mija (40%) skond Dr.
Vella fir-rigward ta’ disabilita’ nueroligika u sebgha fil-mija
(7%) skond Dr. Gatt fir-rigward ta’ disabilita’ ortopedika;
Dr Adrian Agius (ENT) stabilixxa ghoxrin fil-mija (20%).
Gew esebiti mbaghad diversi dokumenti u ¢ertifikati.

L-attrici xehdet I-ewwel darba a fol 54 et sequitur tal-
pro¢ess u wara li spjegat l-in¢ident tat rendikont tal-kura i
hadet; importanti jinghad illi a fol 58 hija galet li giet
informatha |li ma kienx hemm kura ghal dak li kellha fix-
xedaqg minhabba I-in¢ident u ghalhekk fittxet kura |-
Ingliterra. Spjegat ukoll kemm il-darba telghet I-Ingilterra
ghall-kura. Xehed imbaghad il-konsulent Dr. Vella fuq
imsemmi illi kkonferma ¢-certifikat li

rrilaxxa a fol 15; Dr. Agius li ghamel |-istess haga; Dr. Gatt
ikkonferma d-dokument a fol 12.

L-attur xehed a fol 112 u wara li spjega kif gara l-in¢ident,
gal li d-danni fil-vettura tieghu ammontaw ghal tmien mija
u sittin Lira Maltin (Lm860). Gie esebit rapport mediku
minn Dr. Anthony Galea Debono li kien gie inkarigat mid-
ditta assikuratri¢i Middle Sea (fol 135); huwa qal li r-rata
indikata minn Dr. Vella ta’ erbghin fil-mija (40%) ma kinitx
fi kliemu unreasonable ghalkemm indika li d-disabilita’
totali (fis-sens li gew mghoddija r-rati kollha indikati fil-varji
esperti) kif indikata mill-ispec¢jalisti mgabbda mill-istess
socjeta’ kienet ta’ disgha u erbghin fil-mija (49%). Dr.
Frederick Zammit Maempel ukoll inkarigat minn Middle
Sea ikkonkluda illi ortopedikament ma kienx hemm effetti
permanenti mill-in¢ident fir-rigward ta’ l-attri¢i, waqt li |-
attur kellu disabilta’ ta’ hamsa fil-mija (5%).

Xehed Dr. Mark Diacono, kirurgu orali, li dahal f'dettal kbir
dwar il-problemi ta’ I-attri¢i fhalgha u senjatament fix-
xedaq (fol 148). Skond ix-xhud fMalta ma hawnx
specjalisti ta’ esperjenza esklussivament fix-xedaq u kien
hemm ftit |-Ingliterra, kompriz dak li kienet ged tikkura
ruhha ghandu l-attri¢i. Skond hu, it-trattament li ghandha
bzonn [-attri¢i jista’ jfisser trattament specjali kull sentejn
ghalkemm hija gatt ma hija se tfieq, anzi tista’ tmur ghall-
aghar. Xehed imbaghad Dr. Galea Debono fuq i¢-Certifikat
illi rrilaxxa. Skond ix-xhud erbghin fil-mija (40%) ma kinitx
esagerata bhala numru u gal li lI-unika spiza rikorrenti li
kien se jkollha I-attri¢ci kienu fir-rigward tal-problemi
dentali. Meta qal li erbghin fil-mija (40%) ma Kinitx
esagerata kien qged jirreferi li jekk I-attrici titlob erbghin fil-
mija (40%) id-ditta assikuratri¢i setghet thallas. Wara
regghet xehdet l-attrici dwar spejjez li kienet regghet
ghamlet.

Raprezentant ta’ Gasan Insurance ikkonferma |i huma
hallsu l-ispejjez tal-vettura u gew rimborzati mid-ditta
assikuratri¢i tal-konvenut (fol 204). L-atturi esebew numru
ta’ dokumenti ohra a

fol 212. A fol 233 indikaw il-pretensjonijiet taghhom wara li
ghalqu |-provi taghhom.

L-atturi ged jitolbu ukoll li jigu mhallsa ghall-ispejjez li se
jinkorru billi se jinstallaw lift fil-post tar-residenza taghhom
u xehed fugq hekk I-AIC David Pace (fol 271). Wara,
regghu xehdu [-atturi.

Minn naha ta’ l-intervenuti ttellghu bhala xhieda is-Sur
Charles Messina li huwa Advisor tad-dipartiment tas-
sahha, il-Professur Hector Galea u rapprezentant tas-
Supretendent ta’ I-Isptar Dr. Alex Azzopardi. Is-Sur
Messina (fol 392A) qgal li d-dipartiment jibghat pazjenti
ghall-kura barra minn Malta meta jkun hemm talba mill-
konsulent in kwistjoni; hemm bord apposta li jiddeciedi.
Ma rriskontra ebda domanda mill-attri¢i fir-rigward.

lI-Professur Galea, illi huwa professur tad-dentistrija,
investiga I-karti klinici ta’ I-attrici u kkonkluda li mil-lat li
tieghu hu specjalista u cioe’ dik facio maxillary, id-
disabilta’ ta’ I-attri¢i hija ta’ hamsa u ghoxrin fil-mija (25%).
lppreciza illi hija issofri tlett problemi prinéipali u cioe’, il-
limitazzjoni biex tomghod u allura nugqgas ta’ teghma ta’ xi
ikel, inabilita’ biex tuza halgha ghal skopjiet igenici u I-
effett negattiv psikologiku fuq il-benesseri u I-mod kif tghid
(fol 403). Qal illi meta kkalkola d-disabilita’ kien ha in
konsiderazzjoni certi spejjez tal-kura li jkollha tiehu tul
hajjitha. Ma kkalkolax pero’ per ezempju spejjez ta’ tragitt
(fol 416). Qal illi fil-fehma tieghu I-ahjar trattament li kellha
tiehu I-attrici kien I-hekk imsejjah conservative treatment
illi seta’ jsir anke Malta (fol 421). Ghandu jinghad illi |-
Professur Galea ta esposizzjoni mill-iktar erudita tal-
problemi dentali li sofriet |-attrici u t-trattamenti indikati.

Dr. Azzopardi, li hu Chairman dentistry and consultant
dentist, gal li fl-Isptar San Luqga isir treatment tat-TMJ Kkif
anke jsir fi sptarijiet privati fMalta. Qal li I-attrici nghatat
trattament simili I-Isptar San Luqga.

Is-socjeta’ intervenuta talbet I-isfilz tad-dokumenti esebita
mill-attri¢i fis-seduta tad-19 ta’ Ottubru, 2005 stante li
kienet gia’ iddikjarat illi ghalqet il-provi u I-Qorti lagghet din
it-talba fl-ahhar seduta tal-5 ta’ Lulju, 2006. F'dik is-seduta
I-Qorti cahdet pero’ talba ta’ l-istess socjeta’ biex jigi
nominat espert dwar il-wi¢c billi gia’ kellha rapporti medici
li jinkludu I-wic¢.

Likwidazzjoni tad-danni

Qabel xejn il-Qorti taghmilha ¢ara li meta ordnat lill-atturi
biex jipprezentaw prospett tad-danni li kienu ged
jirreklamaw (li sar a fol 233) dan kien sar fl-gheluq tal-
provi taghhom; kull dokument li gie prodott wara ghalhekk
gie sfilzat permezz tad-digriet imsemmi tal-5 ta’ Lulju,
2006 u ghalhekk ma hux se jigi konsidrat ghal skop ta’
likwidazzjoni. 1l-Qorti ghalhekk se tezamina d-dokument
imsemmi a fol 233 u tindika x’se tilga’ u x’se tirrifijuta u kif
se tasal ghal-likwidazzjoni finali.

Bhala principju |-Qorti tagbel li ghandha takkorda bhala
danni dak li gia’ sofrew l-atturi anke jekk forsi parti
minnhom setghu gew evitati with hind sight. Ma tistax
pero’ takkorda danni ghal spejjez medici illi huma ged
jghidu li se jsofru fuq firxa ta’ tletin sena; huma se jigu
kompensati ghad-disabilita’ kif se jidher iktar ‘il quddiem.
Is-sentenzi citati mill-atturi fin-noti taghhom ma jfissrux i
filkkaz odjern I-atturi huma intitolati ghal dawn il-hlasijiet,
specjalment kif gia’ inghad ladarba gie kkonfermat Ii
trattament adekwat jista’ jsir Malta minghajr hlas jew
b’ammont ferm inqas ta’ spejjez. Barra minn dan hemm
differenza bejn kura li l-attur ikun gia’ ha barra minn Malta
minn prospett ta’ kura fil-futur li jkopri medda daqshekk
kbira ta’ zmien. F’kazi bhal dawn il-Qorti ghandha
takkorda biss bhala danni dak li jkun gia’ gie soffert u dak
li ghallinqas ikun inkombenti u imminenti — u anke dan
huwa dibattibli ladarba I-attur ikun se jkun kompensat
ghad-disabilita’.

Bhala damnum emergens [-atturi ged jitolbu s-somma ta’
ghaxart elef, sitt mija u erbgha u ghoxrin Lira Maltin

(Lm10,624); u dawn jidhru gustifikati ghax ghalkemm
jidher li

I-kura setghet fil-fatt inghatat Malta, wiehed ma jlumx lill-
atturi li tenut kont tal-gravita’ tal-kondizzjoni ta’ I-attrici
fittxew soluzzjoni barra minn pajjizna. Madankollu
certament il-Qorti m’hijiex se takkorda hlasijiet ghal
trattamenti simili fuq perjodu ta’ ghoxrin sena kif qed
jitolou huma. Din it-talba ma ghandha ebda riskontru legali
specjalment tenut kont tal-provi li ngabru permezz tax-
xhieda tal-Professur Galea u Dr. Azzopardi. Ghalhekk fil-
waqt li I-Qorti se takkorda s-somma ta’ hames mija u
disgha u disghin Lira Maltin (Lm599) (Dok MTCUK 1) u
elf, sitt mija u tlieta u tmenin Lira Maltin (Lm1,683) (TUK1)
minfuga I|-Ingliterra ghall-konsulenza, m’hijiex se takkorda
iktar minn hekk fir-rigward. It-talbiet |-ohra dwar spejjez
medi¢i indikati fpagna 233 jidhru pero’ Qustifikati u
ghalhekk is-somma msemmija ta’ ghaxart elef, sitt mija u
erbgha u ghoxrin Lira Maltin (Lm10,624) se tigi akkordata.

[I-Qorti pero’ ma tistax taccetta t-talba ghall-installar tal-lift
ghaliex I-ewwelnett I-attri¢i ma jirrizultax li sofriet disabilita’
permanenti ortopedika u fkull kaz I-atturi kienu gia’ bnew
darhom bl-intenzjoni illi jistallaw lift u ghalhekk din hija
spiza li kien fi hsiebhom jinkorru. Wiehed ma jistax allura
japprofitta ruhu minn dak li gara biex jiehu I-lift gratis. Fir-
rigward tat-talba ta’ l-attur biex jinghata elf Lira Maltin
(Lm1,000) minhabba inabilita’ li jittratta annimali, una volta
se jiehu kumpens ghal disabilita’ permanenti din se tkun
inkluza. Ma jirrizultax lanqas li sofra telf ta’ hamest elef u
hames mitt Lira Maltin (Lm5,500) fug ix-xoghol kif ged
jitlob. Gustifikata pero’ hija t-talba ta’ elf Lira Maltin
(Lm1,000) ghal vettura alternattiva (Lm1000 Dok. CAR1 u
CAR2).

Anke fir-rigward tat-talba ghal hlas ghal ghajnuna fid-dar,
din hija palesament ingustifikata — kif gia’ inghad I-attri¢i
ma ghandhiex disabilita’ mill-lat ortopediku. Certament
multo magis ma ghandha ebda fondament guridiku t-talba
biex jinghataw tali kumpens kalkolat fuq ghoxrin sena.

Rigward l-ispejjez rikorrenti ghal hearing aids u electric
tooth brushes, dawn jidhru gustifikati billi ma hemmx
dubbju i I-

attri¢i se jkollha tixtrihom u ghal dan l-iskop il-Qorti se
takkorda rispettivament erbghin Lira Maltin (Lm40) ghal
wiehed u ghoxrin Lira Maltin (Lm21) ghal hamsa u ghoxrin
(25) sena, b’kollox elf, hames mija u hamsa u ghoxrin Lira
Maltin (Lm1,525). It-talba pero’ biex tillikwida d-danni ghal
medici u tests u consultations ghal hamsa u ghoxrin (25)
sena ukoll m’hix gustifikata, kif m’hijiex gustifikata t-talba a
fol 236 ghat-trattament fl-Ingliterra ghat-tletin (30)sena i
gejjin. Ghalhekk it-total ta’ danni reali pagabbli lill-atturi
ghandu jkun tnax il-elf, seba’ mija u disgha u tmenin Lira
Maltin (Lm12,789) li hija pagabbli lill-atturi flimkien bhala
hlas lill-komunjoni ta’ |-akkwisti presumibilment ezistenti
bejniethom.

Kwantu ghal lucrum cessans li jiQu bazati fuq il-principji
stabbiliti mill-Qorti ta’ I-Appell fl-1967 fil-kawza Butler vs
Heard billi l-atturi huma liberi professjonisti (I-attur
veterinarju u l-attri¢i spizjara) ftit hemm fughiex wiehed
jikkalkola I-gligh spec¢jalment dak ta’ I-attrici li wiehed
jithem billi ghandha familja zaghzugha bhalissa ftit tista’
tipprattika I-professjoni taghha, haga li pero’ tista’ taghmel
fil-futur. Ghalhekk is-somma bazi ta’ I-attur indikata fin-
nota a fol 236 u cioe’ disat elef Lira Maltin (Lm9,000)
tidher ragonevoli, fil-waqt li fir-rigward ta’ I-attri¢i I-Qorti se
tandimha fuq sebat elef Lira Maltin (Lm7,000). 1z-Zzewg
multipliers se jkunu fuq I-iskorta ta’ sentenzi ohra ta’ din il-
Qorti kif preseduta, ghoxrin (20) sena u hamsa u ghoxrin
(25) sena rispettivament, tenut kont l-eta’ ta’ l-atturi, u
cioe’ tlieta u erbghin (43) sena l-attur u sitta u tletin (36)
sena l-attrici.

Fir-rigward ta’ |-attur gie stabbilit li huwa ghandu disabilta’
ta’ hamsa fil-mija (5%) skond Dr. Zammit Maempel u
hmistax fil-mija (15%) skond Dr. Gatt ex parte u ghalhekk
iI-Qorti se tahdem fuq ghaxra fil-mija (10%). Il-Qorti se
tnaggas mis-somma bl-ghaxra fil-mija (10%) minflok is-
soltu ghoxrin fil-mija (20%) ghal hlas f'dagga, ghalkemm

id-dewmien tal-kawza ma kienx imputabbli lill-konvenut
ghaliex il-fatt jibga’ li I-atturi se jkunu damu sitt (6) snin
biex jiehdu s-sentenza u l-ammont finali jigi sittax il-elf u
mitejn Lira Maltin (Lm16, 200).

Fir-rigward ta’ l-attrici jidher |[|i I-iktar persentagg
accettabbli huwa I-kumpless ta’ erbghin fil-mija (40%)
indikat minn Dr. Galea Debono; ghalhekk sebat elef Lira
Maltin (Lm7,000) multiplikat b’erbghin fil-mija (40%) ghal
hamsa u ghoxrin (25) sena u mnaqqgsa b’ghaxra fil-mija
(10%), li jammontaw ghal tlieta u sittin elf Lira Maltin
(Lm63,000).

Ghaldagstant il-Qorti fil-waqt li tichad |-e¢¢ezzjonijiet
tas-socjeta’ intervenuta fil-kawza tilqa’ t-talbiet attrici
u tikkundanna lill-konvenut ihallas lill-atturi s-somma
ta’ tnax il-elf, seba’ mija u disgha u tmenin Lira Maltin
(Lm12,789) flimkien; is-somma ta’ sittax il-elf u mitejn
Lira Maltin (Lm16,200) lill-attur u s-somma ta’ tlieta u
sittin elf Lira Maltin (Lm63,000) lill-attri¢i.

L-ispejjez tal-kawza jithallsu mill-konvenut; is-so¢jeta’
intervenuta ghandha thallas l-ispejjez taghha.

Mogqgrija.

< Sentenza Finali >

Pagna 11 minn 11
Qrati tal-Gustizzja



